   Башҡортостан борон-борондан ил данын һаҡлаусы ал бирмәҫ батырҙар, ил рухын яҡлаусы йырсы -сәсәндәр,  аҡһаҡалдар, ил инәләре менән дан тотҡан. Үткәндәр менән ғорурланып ҡына йәшәү етмәй, ә ата-бабаларыбыҙҙан ҡалған изге мираҫты тарҡатмай, быуындар ағышында үҫтереү, бөгөнгө көндә йәш быуынға танытырға һәм киләсәк быуынға еткереү беҙҙең төп бурысыбыҙ.

Халыҡ йыйындарҙа сәсәндәр әйтешен, өзләүселәрҙе һәм ҡобайырсыларҙы ихлас күңелдән тыңлаған. Сәсән — ул һүҙ оҫтаһы, халыҡ шағиры һәм йырсыһы,  үткәндәр хаҡында һөйләүсе тарихсы. Сәсәндәрҙең һүҙе, даны, аманаты – аҫыл ҡомартҡы. Илебеҙ, телебеҙ, халҡыбыҙ, милләтебеҙ берҙәм булғанда ғына, аҫыл ҡомартҡылар – мәңгелек.

Сәсәндәрҙең уй-фекере –халыҡ менән,

Үҙен танытыр һүҙендәге хаҡлыҡ менән;

Ҡайғырыр ул халыҡтағы ҡайғы менән,

Һәм шатланыр халыҡтағы шатлыҡ менән.

Бер бала барыһын да йыйынға саҡыра

Артур

Әссәләмәғәләйкүм! 
Сәсәндәргә юл асыҡ! 
Усаҡтарҙы тоҡандырҙыҡ, 
Ҡаҙандарыбыҙ аҫтыҡ. 
Юрматылар бәйге аса
Көс һынарға алышта, 
Һин дә уғың атып ҡара, 
Әйҙә, ҡатнаш ярышта! 
Һүҙ тоғоңдо йөкмәп ал да 
Сәсән яланына сыҡ!

Азамат
-Йыйын,йыйын!

Ҡобайырҙар әйтәйек,

мөнәжәттәр тыңлайыҡ. 

Башҡорт ерен данлайыҡ,

башҡорт илен һаҡлайыҡ.

 Илебеҙгә 100 йыл тиеп

 байрам менән ҡотлайыҡ.

Урал бәйетен йырлай башлайҙар,уларға башҡалар ҡушыла.

"Урал" бәйете (күмәкләп)

Һин, Уралым, бай Урал,

Йәки ерҙең кендеге.

Барса башҡорт шунда йәшәй,

Ерҙәре иркенлеге.

Төрлө-төрлө сәскә ата,

Һыуҙарыңдың буйҙары.

Шул ваҡытта hис кәрәкмәй

Сауҙәгәр хушбуйзары.

Йәй көнөндә, hин, Уралда,

Мал hимертеп яталар.

Уҙ инәhен hатҡан булыр,

Ошо ерҙе hатhалар.

Һин, Уралым, бағым Урал,

Йәки ерҙең кендеге.

Барса башҡорт шунда йәшәй,

Ерҙәре иркенлеге.

1-се ҡунаҡ: Азамат Мин Бөрйән ырыуынан . Беҙҙең тамғабыҙ – яғалбай, ҡошобоҙ – көсөгән, ағасыбыҙ – имән, ораныбыҙ – аҡ туған.  

2-се ҡунаҡ: Ләйсән Мин – ҡатай башҡорто. Беҙҙең тамғабыҙ – айбалта, ҡошобоҙ – ҡауҙы, ағасыбыҙ – артыш, ораныбыҙ – тайлаҡ.

3-сө ҡунаҡ:  Динара Ә мин – ҡыпсаҡ ырыуы башҡорто. Беҙҙең тамғабыҙ – даға, ҡошобоҙ – бөркөт, ағасыбыҙ – ҡарама, ораныбыҙ – туҡсаба.

4-се ҡунаҡ:Самира Ә мин – мең ырыуы вәкиле. Беҙҙең тамға – ҡош ҡабырғаһы, ҡошобоҙ – ҡарсыға, ағасыбыҙ – ҡайын, ораныбыҙ – алас.

5-се ҡунаҡ: Вәсилә Ә мин – тамъян ырыуы башҡорто. Ырғаҡ – беҙҙең тамға, ҡошобоҙ – ҡарға, ағасыбыҙ – тирәк, ораныбыҙ – тутыя.

6-се ҡунаҡ: Ильдар Мин үҫәргән ырыуынан. Тамғам – ҡойошҡан, ҡошом – торна, ағасым – миләш, ораным – мөйтән.

7-се ҡунаҡ:Артур  Мин Юрматы ырыуынан. Тамғам һәнәк,ҡошом-әтәлге, ағасыбыҙ- өйәңке   ,ораным- аҡтайлаҡ

Самира

 Ете ырыу бергә йыйылған

Ни әйтерҙәр бөгөн сәсәндәр?

 Ете ырыу данлай илемде.

Башҡорт иле нурға күмелде.

Бөрйәндәр асһын йыйынды. Уларға һүҙ бирәйек.

Азамат йырлай

Уралым, Уралым!
Күгәреп ятҡан Уралым
Нурға сумған түбәһе
Күккә ашҡан Уралым
Ҡыҙарып ҡояш ҡалҡҡанда
Һайрап ҡаршылай ҡоштарың
Тонйорап ҡояш батҡанда
Һайрап оҙата ҡоштарың
Һине маҡтай йырҙарым
Һине данлай йырҙарым
Һин бит минең төйәгем
Һине һөйә йөрәгем
Уралым, Уралым
аааааа...
аааааа...
лә-лә, лә-лә
лә-лә, лә-лә
лә-лә, лә-лә-лә-ль, лә-лә, лә-лә
лә-лә, лә-лә, лә-лә-ль
Динара
Ай Уралым, Уралым,

Уралып ятҡан Уралым,

Илгә дошман килгәндә, 

Ышыҡ булған Уралым.

Ай Уралым,Уралым,

Ҡалҡып торған Уралым,

 Бөтә данды үҙенә 

Йыйып торған Уралым.

Дүрт аяҡлы януарға төйәк булған Уралым.

Яусы булған атама,ата булған Уралым.

Атам кейәү булған ер,әсәм килен булған ер,

Кендегемде киҫкән ер, тәмле һыуын эскән ер!

Алина
Сыңыр- сыңыр сыңраған,йылҡыһы күп Уралтау.

Мөңөр- мөңөр мөңрәгән һыйыры күп Уралтау.

Кәкре ҡойроҡ,шеш ҡолаҡ ҡуяны күп Уралтау!

Майлап ҡуйған ҡайыштай

Йыланы күп Уралтау.

Алпан- толпан атлаған айыуы күп Уралтау,

Ҡыҙ балалай биҙәнгән төлкөһө күп Уралтау.

Ояларға урыны мул,ҡоштары күп Уралтау.

Балығы аттай тулаған,баҡаһы ҡуйҙай һулаған, 

Һыуы ярына һыймаған,йылғаһы күп Уралтау.

Балтырғаны беләктәй,һарынаһы ҡурай еләктәй,

Туғайҙары түшәктәй,талы,муйылы ҡурсаҡтай.

Сәскәләре мең төҫлө,иҫертерлек хуш еҫле.

 Ай Уралым,Уралым барына ата Уралым.

Ай Уралым,Уралым барына инә Уралым.

Артур һорай,башҡалар күмәкләп яуап бирә.
Бер тигәс тә ни яман?

 Башҡорт үлһә ,шул яман,

Ике тигәс тә ни яман?

Илең бөлһә,шул яман.

Өс тигәс тә ни яман?

Өмөтөң һүнһә,шул яман

Дурт тигәс тә ни яман?

Дәртең һүнһә.шул яман

Биш тигәс тә ни яман?

100 йыллығын байрам иткән,

башҡорт илен 

Данламаһаң шул яман 
Вәсилә: ниңә данламай ти, минән һеҙгә “Бата теләк “ҡобайыры

Байрамдарҙың бөгөн байрамы
Теләк әйтеү -йола талабы.

Изге теләк- һүҙҙең ағаһы,

Бата теләк- һүҙҙең бабаһы.

Ай илгенәм,ғәзиз илгенәм,

Иҫән генә бул һин,илгенәм,

Тере генә булһын телекәйең, 

Талғын ғына иҫһен елкәйең.

Игендәрең ишелеп уңһындар,

Балаларың күпләп тыуһындар,

Илдең яңы тыуған мәлдәре,

Ҡурайсылар көйгә һалһындар!

Аҡһаҡалдың һүҙе хаҡ булһын,

Сәсәндәрҙең һүҙе бер булһын!

Батырҙарың,илем,күп булһын,

Барыр юлым илем,уң булһын!
Самира:Һай афарин! Бик оҫта әйттең! Һине уҙыусылар булырмы икән

Артур: Ниңә булмаһын.
Башҡорттарҙың күренекле шәхесе Зәйнәб Биишеваға арнап ҡобайыр әйтәм.

 Зәйнәп ана ҡобайыры.

Башҡорт һүҙен балҡытҡан,тәңкәләй ялтыратҡан,

Шишмәләй сылтыратҡан,һандуғастай һайратҡан, 

Милләт телен һиммәт итеп,дошманды ҡалтыратҡан.

Оҫта һүҙен Оран итеп ҡаҫта һүҙен ҡыйратҡан,һай!

Бар донъяға башҡорт телен дан итеп яңғыратҡан.

Зәйнәб ана ҡаурыйына маҡтау һүҙен кем әйтә?

Зәйнәб ана ғәжәбенә данлау һүҙен кем әйтә?

Ҙурлау һүҙен кем әйтә,тим?- Данлап бөтә ил әйтә.

Йырлап бөтә ил әйтә! Һай

Толпар затлы Зәйнәбенә башҡорт иле дан әйтә!

Һай дан әйтә!

Ләйсән: Вәт йтте лә һуң? Бик яҡшылап данланы.

Таҡмаҡтар ҙа әйтешәйек. 

Илебеҙ тураһында.

 Тыуған ерҙәр,бигерәк матур. 

Һоҡланып туймаһындар.

Егеттәр: 

· Булдырабыҙ уны!

( күмәк йыр)
Урал тауҙың итәгендә,япраҡ яра имәнлек

Төндә уянып теләйем,тыуған илгә именлек

Ал минең тирәккәйем,гөл минең тирәккәйем.

Йәшәһен башҡорт илкәйе,шул минең теләккәйем.

100 йәше менән ҡотлайбыҙ,илебеҙҙе ҙурлайбыҙ.

Халыҡтарҙың тыныс- татыу булыуын беҙ теләйбеҙ.

Урыҫ,башҡорт ,татары.Дуҫ йәшәй барса милләт.

Киң күңелле халҡым өсөн дуҫлыҡ хисе бик ҡиммәт.

Ал сәскә ата гөлөм,гөл сәскә ата гөлөм.

Гәл сәскәләргә күмелеп йәшәһен Тыуған илем
  
